
Rhagair 

Rydym yn ddiolchgar iawn i’r unigolion, cymdeithasau barnwrol a chyrff eraill a roddodd 

o’u hamser i ymateb i’r ymgynghoriad hwn. Rydym wedi ystyried yr ymatebion yn ofalus. 

Rydym yn falch o nodi ein hymateb yn yr adroddiad hwn. 

Ystyrir bod barnwriaeth Cymru a Lloegr ymysg y gorau yn y byd. Ochr yn ochr ag 

annibyniaeth ac arbenigedd, mae safonau uchel o ymddygiad personol yn chwarae rhan 

bwysig o ran cynnal enw da eithriadol ein 20,000 o ddeiliaid swyddi barnwrol. 

Rydym yn credu ei bod yn hanfodol i hyder y cyhoedd yn y farnwriaeth fod camau’n cael 

eu cymryd ar yr adegau prin hynny pan nad yw deiliaid swyddi barnwrol yn ymddwyn fel y 

dylent. Mae system ddisgyblu deg ac effeithiol yn hanfodol er mwyn cyflawni’r nod hwnnw. 

Sefydlwyd y system ddisgyblu bresennol bron i ddegawd yn ôl. Mewn sawl ffordd, mae’r 

system honno wedi dal prawf amser yn dda. Fodd bynnag, fel rydym wedi dweud yn y 

ddogfen ymgynghori, mae iddi ei hanfanteision, yn enwedig o ran yr amser y mae’n ei 

gymryd i ddelio â chyfran fach o gwynion a’r posibilrwydd o fwy o dryloywder. 

Rydym yn credu y bydd y newidiadau a nodir yn yr adroddiad hwn yn helpu i greu system 

ddisgyblu well a fydd, er ei bod yn cadw’r hyn sydd eisoes yn gweithio’n dda, yn golygu y 

bydd modd delio â chwynion am gamymddwyn ar ran deiliaid swyddi barnwrol mewn 

ffordd fwy amserol, cymesur a thryloyw. 

 

 
 

Y Gwir Anrhydeddus 

Dominic Raab AS 

Yr Arglwydd Ganghellor a’r Ysgrifennydd 

Gwladol dros Gyfiawnder 

 
 

Y Gwir Anrhydeddus 

Arglwydd Burnett o Maldon 

Yr Arglwydd Brif Ustus 

Cyflwyniad a manylion cyswllt 

Y ddogfen hon yw'r adroddiad ôl-ymgynghori ar gyfer y ddogfen ymgynghori: ‘Disgyblaeth 

Farnwrol – Ymgynghoriad ar y cynigion ynghylch y 

 

system ddisgyblu farnwrol yng Nghymru a Lloegr’ Mae’n cynnwys: 

• Crynodeb gweithredol o’r adroddiad 

• Cefndir yr adroddiad 

• Crynodeb o’r ymatebion i’r ymgynghoriad 

• Ymateb manwl i’r cwestiynau a ofynnwyd yn y papur ymgynghori 

• Y camau nesaf yn dilyn yr ymgynghoriad. 

Gellir cael rhagor o gopïau o’r adroddiad hwn a'r papur ymgynghori drwy gysylltu â: 

Judicial Conduct Investigations Office 

80-82 Queen’s Building 

Royal Courts of Justice 

Strand 

Llundain, WC2A 2LL 

disciplinary.consultation@judicialconduct.gov.uk 

Mae modd gwneud cais am fersiynau o’r adroddiad mewn fformatau gwahanol drwy'r 

manylion cyswllt uchod. 

Mae'r adroddid ar gael hefyd yn: https://consult.justice.gov.uk/ 

Cwynion neu sylwadau 

Os oes gennych chi gwynion neu sylwadau ynghylch y broses ymgynghori, dylech gysylltu 

â'r Swyddfa Ymchwiliadau Ymddygiad Barnwrol yn y cyfeiriad uchod. 

mailto:disciplinary.consultation@judicialconduct.gov.uk
https://consult.justice.gov.uk/

Cefndir 

Lluniwyd y cynigion yn y ddogfen ymgynghori yn dilyn adolygiad blwyddyn o hyd a 

gynhaliwyd gan weithgor a ffurfiwyd gan y Fonesig (yr Arglwyddes Ustus bryd hynny) 

Rafferty DBE ac, yn dilyn ei hymddeoliad ym mis Gorffennaf 2020, dan gadeiryddiaeth y 

Fonesig Ustus Carr DBE. Roedd aelodau’r gweithgor yn cynnwys barnwyr, swyddogion o’r 

Swyddfa Ymchwiliadau Ymddygiad Barnwrol (JCIO), y Swyddfa Farnwrol, Gwasanaeth 

Llysoedd a Thribiwnlysoedd Ei Mawrhydi (GLlThEM) a’r Weinyddiaeth Gyfiawnder, ac 

aelod lleyg o’r panel disgyblu. 

Nod cyffredinol y gweithgor oedd: 

‘Adolygu’r system ddisgyblu farnwrol yng Nghymru a Lloegr, a gwneud 

 

argymhellion i sicrhau bod y broses o ystyried cwynion am gamymddwyn yn 

 

gymesur, yn effeithlon, yn deg ac yn sicrhau’r cydbwysedd cywir rhwng 

 

cyfrinachedd a thryloywder.’  

  

Dechreuodd yr ymgynghoriad cyhoeddus ffurfiol ar 41 o gynigion a ddatblygwyd o’r 

adolygiad ar 15 Tachwedd 2021 a daeth i ben ar 7 Chwefror 2022. Roedd y cynigion 

hynny’n ymdrin ag amrywiaeth o bynciau gan gynnwys pwrpas y system ddisgyblu, 

categoreiddio camymddwyn, cylch gwaith y JCIO, prosesau delio â chwynion, sancsiynau 

disgyblu, tryloywder ac amrywiaeth. 

Crynodeb o’r ymatebion 

Cafwyd cyfanswm o 57 o ymatebion i'r papur ymgynghori. Roedd rhaniad gweddol gyfartal 

rhwng ymatebion gan unigolion megis aelodau’r cyhoedd a deiliaid swyddi barnwrol a gan 

gymdeithasau barnwrol a chyrff eraill. 

Er bod nifer yr ymatebion yn gymharol fach, cafwyd nifer o ymatebion manwl, defnyddiol a 

chefnogol. Mae’r ymatebion wedi cael eu hystyried yn ofalus i asesu effaith bosibl pob un 

o’r cynigion yn y ddogfen ymgynghori, a lefel y gefnogaeth iddynt. 

At ei gilydd, roedd cefnogaeth sicr i bob un ond ychydig o’r 41 cynnig yn y ddogfen 

ymgynghori, gan gynnwys: 

• Trosglwyddo’r cyfrifoldeb dros ddelio â chwynion am aelodau tribiwnlysoedd o 

lywyddion siambrau i’r JCIO  

• Cyflwyno gweithdrefn gyflym ar gyfer achosion disgyblaeth lefel is pan fo cytundeb 

ynghylch y ffeithiau  

• Parhau i ddefnyddio barnwyr enwebedig, barnwyr ymchwilio a phaneli disgyblu yn y 

broses delio â chwynion, a chynnwys barnwyr cylchdaith, rhanbarth a barnwyr 

tribiwnlysoedd cyflogedig a chrwneriaid yn y gronfa o farnwyr enwebedig 

• Mesurau i gyflymu a symleiddio’r broses delio â chwynion  

• Ail-gydbwyso aelodaeth paneli disgyblu (dau farnwr a dau aelod lleyg ar hyn o bryd) i 

fwyafrif lleyg (un barnwr a dau aelod lleyg) 

• Parhau i ddefnyddio pwyllgorau rhanbarthol cynghori ar ymddygiad i ystyried cwynion 

am ynadon o dan set ar wahân o reolau statudol  

• Cyfnod o atal (heb dâl ar gyfer deiliaid swyddi cyflogedig) i fod ar gael fel cosb am 

gamymddwyn mewn achosion sydd ychydig yn llai na diswyddo  

• Mesurau i wella tryloywder, gan gynnwys datganiadau disgyblu manylach gyda 

chyfnodau cyhoeddi hwy ac adroddiad blynyddol mwy manwl gan y JCIO 

• Mesurau i hyrwyddo amrywiaeth yn y system ddisgyblu, gan gynnwys hyfforddiant 

gorfodol ar amrywiaeth i’r barnwyr a’r lleygwyr sydd â rolau yn y system a datblygu 

strategaeth allgymorth ar gyfer amrywiaeth. 

Casgliad a’r camau nesaf 

Mae’r ymatebion i’r ymgynghoriad hwn wedi bod yn ddefnyddiol dros ben o ran ein 

galluogi i wneud penderfyniadau gwybodus. Credwn, gyda’i gilydd, y bydd y newidiadau 

hyn yn gwella’r hyn sydd eisoes yn system ddisgyblu uchel ei pharch er budd achwynwyr 

a’r rhai sy’n destun cwynion yn ogystal â hyder y cyhoedd yn y farnwriaeth yn gyffredinol.  

Bydd newidiadau i’r rheolau a’r rheoliadau sy’n rheoli’r ffordd yr ymdrinnir â chwynion yn 

galw am is-ddeddfwriaeth. Bydd y JCIO yn awr yn dechrau ar y gwaith o lunio’r rheolau a’r 

rheoliadau statudol newydd i’w cymeradwyo gan Senedd y DU. Gan fod angen 

deddfwriaeth sylfaenol ar gyfer newidiadau i sancsiynau disgyblu, bydd y Llywodraeth yn 

deddfu i gyflwyno’r newidiadau hynny pan fydd amser seneddol ar gael. Bydd y 

newidiadau hynny nad oes angen deddfwriaeth ar eu cyfer, er enghraifft mesurau i wella 

tryloywder, yn cael eu cyflwyno cyn gynted â phosibl. Rydym yn amcangyfrif y bydd yn 

cymryd 18-24 mis i’r holl newidiadau gael eu rhoi ar waith. 

Bydd sicrhau bod y prif rai â diddordeb, gan gynnwys y cymdeithasau barnwrol, yn cael 

gwybod am gynnydd, yn rhan allweddol o’r cynllun gweithredu ar gyfer y gwaith hwn. 

Ymgynghorir â’r rhai y bydd y newidiadau’n effeithio’n uniongyrchol ar eu gwaith fel rhan 

o’r broses cynllunio gweithredu. 

Atodiad A: Rhestr o Ymatebwyr 

Cymdeithas Barnwyr Rhanbarth Ei Mawrhydi 

Cyngor Barnwyr Cylchdaith Ei Mawrhydi 

Cymdeithas Meistri’r Uchel Lys 

Cymdeithas Barnwyr yr Uchel Lys 

Cymdeithas Crwneriaid Cymru a Lloegr 

Cymdeithas Barnwyr sy’n Derbyn Ffi y Deyrnas Unedig 

Cyngor Barnwyr y Tribiwnlys Apêl 

Fforwm y Sefydliadau Tribiwnlys 

Llywydd y Siambr a Barnwyr Arweinyddiaeth y Siambr Hawliau Cymdeithasol 

Y Tribiwnlys Haen Gyntaf (Siambr Eiddo) 

Cyngor Cyffredinol y Bar 

Cymdeithas y Cyfreithwyr 

Prosiect Tryloywder 

Senators of the College of Justice 

Prosiect Ymchwil Barnwrol  

Rhwydwaith Cymorth Barnwrol 

Rights of Women 

Swyddfa’r Ombwdsmon Penodiadau ac Ymddygiad Barnwrol 

Cymdeithas yr Ynadon 

Pwyllgor Gweithredol Arweinyddiaeth Ynadon 

Pwyllgor Ymgynghorol ar Ymddygiad Gogledd Orllewin Lloegr 

Pwyllgor Ymgynghorol ar Ymddygiad Gogledd Ddwyrain Lloegr 

Pwyllgor Ymgynghorol ar Ymddygiad Canolbarth Lloegr 

Pwyllgor Ymgynghorol ar Ymddygiad Llundain 

Pwyllgor Ymgynghorol ar Ymddygiad De Orllewin Lloegr 

Pwyllgor Ymgynghorol ar Ymddygiad De Ddwyrain Lloegr 

Ysgrifenyddion y saith pwyllgor ymgynghorol ar ymddygiad rhanbarthol 

Mainc Ynadon Gorllewin Llundain 

Mrs Ustus Cheema-Grubb DBE 

Yr Uwch Farnwr Rhanbarth Paul Goldspring  

Yr Arglwydd Ustus Peter Jackson 

Y Barnwr Rhanbarth Steven Rogers 

Y Barnwr Laurence Saffer 

Mr Ustus Williams 

Benjamyn H Damazer YH DL 

Jacqueline Devonish 

Stephan Hays YH 

Geoff Homer YH 

David James YH 

Dr Susan Jordache YH 

Simon Massarella YH 

Lesley Pickup YH 

Duncan Webster, OBE. YH 

Mark Adamson 

Sally Bateman 

Terence Ewing 

Dominic Ireland 

Gabriel Kanter-Webber 

Ivan Murray-Smith 

Dr Patrick O'Brien 

Ursula Riniker 

John Rowlands 

Joshua Rozenberg 

Jordan Tutton 

Dr Suzy Walton 

Mike Woodhouse YH 

Peter Wrench 

 



 

10 

Atodiad B: Rhestr o’r Cynigion Terfynol 

Pwrpas y System Ddisgyblu a Chylch Gwaith y Swyddfa Ymchwiliadau Ymddygiad 

Barnwrol (JCIO)   

1. Dylid diffinio pwrpas y system ddisgyblu farnwrol:  
 

Pwrpas y system ddisgyblu farnwrol yw sicrhau yr ymdrinnir â honiadau o 

gamymddwyn yn effeithlon, yn deg ac yn gymesur a bod hyder y cyhoedd yn 

annibyniaeth, uniondeb ac enw da'r farnwriaeth yn cael ei gynnal drwy hynny. 

 

2. Dylai’r system ddisgyblu barhau i fod yn seiliedig ar y cysyniad o gamymddwyn, a 
dylid dosbarthu’r camymddwyn hwnnw yn ôl lefelau difrifoldeb sef:  

Camymddwyn 

Camymddwyn Difrifol 

Camymddwyn Dybryd 

3. Dylai’r JCIO fod yn gyfrifol am ystyried cwynion am lywyddion siambr ac aelodau 
tribiwnlysoedd 
 

Proses y JCIO 

4. Dylid cael gweithdrefn gyflym ar gyfer achosion disgyblaeth lefel is pan fo cytundeb 
ynghylch y ffeithiau  
 

5. Yn y meini prawf ar gyfer cwyn i’r JCIO, dylid newid ‘rhaid cynnwys honiad o 
gamymddwyn....’ i ‘rhaid cynnwys honiad o gamymddwyn wedi’i ategu gan fanylion 
perthnasol’  
 

6. Dylai’r rheolau nodi’n glir bod yn rhaid gwrthod cwynion nad ydynt yn bodloni’r meini 
prawf ar gyfer cwyn  
 

7. Dylid newid y rheol sy’n pennu’r terfyn amser ar gyfer gwneud cwyn, sef: ‘Rhaid 
gwneud cwyn o fewn tri mis i’r digwyddiad neu’r mater diweddaraf y cwynir amdano’ 
i: ‘Rhaid gwneud cwyn o fewn tri mis i’r mater y cwynir amdano’  
 

8. Dylai’r rheol sy’n rheoli’r modd y caiff cwynion eu diystyru fod yn symlach ac yn 
gliriach: 

Cyfredol  Y Cynnig  

Rhaid i’r Swyddfa Ymchwiliadau Ymddygiad 

Barnwrol ddiystyru cwyn, neu ran o gŵyn, os 

yw’n dod o fewn unrhyw un o’r categorïau 

canlynol—  

(a) nid yw’n manylu’n ddigonol ar y mater y 

cwynir amdano;  

Rhaid i’r Swyddfa Ymchwiliadau 

Ymddygiad Barnwrol ddiystyru 

cwyn, neu ran o gŵyn, os yw’n 

dod o fewn unrhyw un o’r 

categorïau canlynol—  

(a) nid yw’n manylu’n ddigonol ar 

y mater y cwynir amdano;  

Cyfredol  Y Cynnig  

(b) mae’n ymwneud â phenderfyniad barnwrol 

neu â rheoli achos barnwrol, ac nid yw’n codi 

unrhyw gwestiwn o gamymddwyn;  

€ nid oedd y weithred y cwynwyd amdani wedi’i 

chyflawni nac wedi'i hachosi gan berson a 

oedd yn dal swydd;  

(d) mae’n flinderus;  

€ mae’n ddisylwedd; 

(f)  hyd yn oed os yw’n wir, ni fyddai’n ofynnol 

cymryd unrhyw gamau disgyblu;  

(g) mae’n anwir, yn anghywir neu’n gyfeiliornus;  

(h) mae’n codi mater yr ymdriniwyd ag ef eisoes, 

boed o dan y Rheolau hyn neu fel arall, ac nid 

yw’n cyflwyno unrhyw dystiolaeth newydd o 

bwys;  

(i)  mae’n ymwneud â pherson nad yw’n dal 

swydd mwyach;  

(j) mae’n ymwneud â bywyd preifat person sy’n 

dal swydd ac ni ellir yn rhesymol ystyried ei 

fod yn effeithio ar ei addasrwydd i ddal swydd;  

(k) mae’n ymwneud ag ymddygiad proffesiynol 

person sy’n dal swydd mewn cymhwyster 

an-farnwrol ac nid yw’n rhesymol ystyried ei 

fod yn effeithio ar ei addasrwydd i ddal swydd;  

(l)  am unrhyw reswm arall nid yw’n ymwneud â 

chamymddwyn gan berson sy’n dal swydd. 

(b)  mae'r ffeithiau honedig yn 

amlwg yn anwir, neu mae'r 

gŵyn yn gyfeiliornus;  

€ hyd yn oed os oedd y ffeithiau 

honedig yn wir, ni fyddent yn 

galw am gamau disgyblu;  

(b) mae’n ymwneud â rheoli 

achos neu benderfyniad 

barnwrol, ac nid yw’n codi 

unrhyw gwestiwn o 

gamymddwyn;  

€ mae’n flinderus; 

(f) mae’n ymwneud â bywyd 

preifat neu ymddygiad 

proffesiynol deiliad swydd 

mewn cymhwyster 

an-farnwrol ac nid yw’n codi 

unrhyw gwestiwn o 

gamymddwyn;  

(g) mae’n codi mater yr 

ymdriniwyd ag ef eisoes, 

boed o dan y Rheolau hyn 

neu fel arall, ac nid yw’n 

cynnwys unrhyw dystiolaeth 

newydd o bwys; 

(h)  am unrhyw reswm arall, nid 

yw’n ymwneud â 

chamymddwyn ar ran deiliad 

swydd. 

 

9. Dylai’r JCIO allu gwahodd achwynydd i roi sylwadau ar ymateb deiliad swydd i’w 
gŵyn os yw’r ymateb yn cynnwys gwybodaeth berthnasol: 

i. nad oedd yr achwynydd, o bosibl, yn ymwybodol ohono; ac 

ii. y byddai o gymorth i'r JCIO wrth iddo ystyried y gŵyn i gael sylwadau’r 
achwynydd yn ei gylch. 

10. Dylai’r JCIO fod â’r pŵer i roi’r gorau i ddelio â chwynion nad oes siawns resymol 
iddynt gael eu datrys cyn i ddeiliad y swydd adael ei swydd. 
 

11. Dylai barnwyr enwebedig, barnwyr sy’n ymchwilio a phaneli disgyblu barhau i 
ystyried cwynion nad yw’r JCIO wedi’u gwrthod neu eu diystyru. 
 

12. Dylid ehangu’r gronfa o farnwyr enwebedig i gynnwys barnwyr Cylchdaith, barnwyr 
rhanbarth a barnwyr tribiwnlys cyflogedig a chrwneriaid. 
 

 



 

12 

13. Dylai’r pŵer i ddiystyru cwyn yn Rhan 4 y rheolau fod yn nwylo’r barnwr enwebedig 
yn unig. 
 

14. Dylai cyfansoddiad y paneli disgyblu, sy’n cynnwys dau aelod barnwrol a dau aelod 
lleyg ar hyn o bryd, fod fel a ganlyn yn y dyfodol: 

i. ar gyfer achosion JCIO – dau aelod lleyg ac un barnwr mewn swydd uwch na 
thestun y gŵyn. Dylai’r barnwr gadeirio’r panel; ac 

ii. ar gyfer ynadon – un aelod lleyg, un ynad ac un barnwr mewn swydd uwch 
na thestun y gŵyn. Dylai’r barnwr gadeirio’r panel  

15. Dylai fod gan ddeiliad swydd y cyfeirir ei achos at banel disgyblu hawl i wrandawiad 
llafar. 
 

16. Dylai fod gan ddeiliad swydd hawl i fynd â chydweithiwr barnwrol gydag ef i 
wrandawiadau a chyfweliadau disgyblu er mwyn cynnig cefnogaeth. 
 

17. Dylid dileu’r rhwymedigaeth i wahodd sylwadau gan ddeiliad swydd ynghylch sut y 
mae barnwr sy’n ymchwilio yn bwriadu ymchwilio i gŵyn. 
 

18. Ni ddylid ond anfon adroddiadau barnwyr enwebedig, barnwyr sy’n ymchwilio a 
phaneli disgyblu at ddeiliad y swydd i gael sylwadau os argymhellwyd ei atal o’i 
swydd neu ei ddiswyddo. Dylid anfon adroddiadau sy’n argymell cosb lai nag atal 
neu ddiswyddo at ddeiliaid swyddi er gwybodaeth ar ôl eu cwblhau. 
 

Cwynion am Ynadon 

19. Dylai pwyllgorau cynghori barhau i ystyried cwynion am ynadon. Fel y mae ar hyn o 
bryd, dylid nodi’r broses mewn rheolau sydd ar wahân i’r rheini sy’n berthnasol i 
gwynion a wneir i'r JCIO. 
 

20. Dylai fod gan ysgrifenyddion pwyllgorau cynghori rôl hidlo sy’n adlewyrchu 
swyddogaeth y JCIO. 
 

21. Dylid disodli paneli ymddygiad â rôl newydd sy’n cyfateb i rôl barnwr enwebedig: 
aelod enwebedig o’r pwyllgor  
 

22. Dylai aelodau sy’n ynadon, aelodau sydd ddim yn ynadon a chadeiryddion 
pwyllgorau  cynghori ymddygiad fod yn gymwys i ymgeisio am rôl aelod enwebedig 
o’r pwyllgor. 
 

23. Dylai pob ymgeisydd ar gyfer rôl aelod enwebedig o’r pwyllgor gael ei ddethol gan 
banel o dri sy’n cynnwys ysgrifennydd y pwyllgor, barnwr llywyddol neu farnwr 
cyswllt yr Adran Deulu, ac aelod o’r pwyllgor nad yw’n ynad. 
 

24. Dylai fod yn ofynnol i bob ymgeisydd ar gyfer rôl aelod enwebedig o’r pwyllgor 
hyfforddi ar gyfer y rôl. Dylai’r JCIO ddatblygu’r hyfforddiant mewn ymgynghoriad â 
phenaethiaid gweithrediadau cyfreithiol GLlThEM. 

25. Dylai aelodau enwebedig o’r pwyllgor fod yn gymwys i wasanaethu drwy gydol 
cyfnod eu penodiad i’r pwyllgor cynghori. 
 

26. Rhaid i’r aelod enwebedig o’r pwyllgor gyflawni ei ddyletswyddau mewn 
ymgynghoriad ag ysgrifennydd y pwyllgor cynghori. 

 

27. Dylid dileu’r opsiwn i gyfeirio cwyn i’r pwyllgor cynghori llawn i’w hystyried ac ni 
ddylai cadeiryddion pwyllgorau cynghori gael y pŵer i adolygu nac ymyrryd ym 
mhenderfyniadau’r aelod enwebedig o’r pwyllgor. 
 

28. Dylai’r broses ar gyfer ystyried cwynion am ynadon gynnwys gweithdrefn gyflym. 
 

29. Dylai aelodau enwebedig o'r pwyllgor benderfynu a ddylid ymchwilio i wybodaeth a 
gafwyd yn absenoldeb cwyn. 
 

Sancsiynau Disgyblu 

30. Yn gyffredinol, dylai cyfnod o atal fod ar gael fel sancsiwn: dylai’r Arglwydd 
Ganghellor a’r Arglwydd Brif Ustus ar y cyd gytuno ar hyd y cyfnod atal ar sail bob 
achos unigol.  
 

31. Dylai unrhyw gyfnod o atal ar ôl euogfarn droseddol, neu ganfyddiad o 
gamymddwyn, fod yn ddi-dâl i ddeiliaid swyddi cyflogedig. 
 

32. Cyn rhoi cyfnod o atal i ddeiliad swydd sy’n derbyn ffi neu sy’n derbyn cyflog, dylid 
rhoi 10 diwrnod busnes iddo/iddi gyflwyno sylwadau ynghylch unrhyw galedi 
ariannol y byddai atal yn ei achosi. 
 

33. Dylid diwygio’r broses o enwi sancsiynau sy’n llai na diswyddo er mwyn ei gwneud 
yn gliriach pa mor ddifrifol yw cael sancsiwn. 
 

Tryloywder 

34. Dylai datganiadau disgyblu gynnwys mwy o fanylion. 
 

35. Dylai datganiadau disgyblu aros ar wefan y JCIO am gyfnod hwy. Dylai hyd y 
cyhoeddi gynyddu yn ôl lefel difrifoldeb fel a ganlyn: 

Hysbysiad o gamymddwyn gyda chyngor ffurfiol: dwy flynedd 

Hysbysiad o gamymddwyn gyda rhybudd ffurfiol: pedair blynedd 

Hysbysiad o gamymddwyn gyda cherydd: chwe blynedd 

Hysbysiad o gamymddwyn gyda chyfnod atal: wyth mlynedd 

Diswyddo (heblaw am fethu â bodloni gofynion eistedd): amhenodol  

36. Dylai datganiadau sydd wedi cael eu dileu ar ôl i’w cyfnod cyhoeddi ddod i ben fod 
ar gael gan y JCIO ar gais. 
 

37. Dylai adroddiad blynyddol y JCIO gynnwys ystod ehangach o wybodaeth a rhagor o 
fanylion. 

Amrywiaeth 

38. Dylid cael ymgyrch recriwtio newydd ar gyfer barnwyr enwebedig, aelodau o baneli 
disgyblu ac aelodau enwebedig o’r pwyllgor, gan annog ymgeiswyr o gefndiroedd 
amrywiol. 
 

39. Dylid datblygu strategaeth allgymorth ar gyfer amrywiaeth i annog mwy o ddeiliaid 
swyddi ac aelodau lleyg o bwyllgorau o grwpiau heb gynrychiolaeth ddigonol i 
ymgymryd â rolau yn y broses ddisgyblu. Dylai’r strategaeth gynnwys pob 
awdurdodaeth a rheng sy’n gymwys, a dylai’r cymdeithasau barnwrol fod â rhan yn 
y gwaith (ar yr amod eu bod yn cytuno â hynny). 
 

40. Dylai hyfforddiant amrywiaeth fod yn orfodol ar gyfer deiliaid swyddi ac aelodau 
lleyg o’r panel sy’n ymgymryd â rolau yn y broses ddisgyblu. 

